
HUDUDLAR SOLIQ 
SALOHIYATI: OMILLAR VA 

NATIJA

Baxtiyorov Umid Kaxramon o‘g‘li
Toshkent xalqaro moliyaviy boshqaruv 

va texnologiyalar universitetining “Iqtisodiyot va boshqaruv” 
kafedrasi katta o‘qituvchisi 

ORCID: 0009-0004-0707-1001
E-mail: umidbaxtiyorov93@gmail.com

Annotatsiya. Ushbu maqolada soliq salohiyati va uning omillarini o‘rganishga yondashuvlar keltirilgan. Bugungi sharoitda 
soliq salohiyatini oshirish soliq tizimini isloh qilish va yanada samarali rivojlanishga ko‘maklashishning ustuvor yo‘nalishi 
hisoblanadi. Maqolada soliq potentsiali va omillari atamasini aniqlashning turli yondashuvlari batafsil tavsiflangan, 
soliq potentsialini aniqlashga moliyaviy, statistik va prognoz ma'lumotlarining ta'siri tahlil qilingan va hududlarning 
soliq tushumlarini oshirishning asosiy usullari ishlab chiqilgan. Soliq salohiyati iqtisodiyotning makroiqtisodiy holatini 
yaxshilashga yordam berishi aniqlandi.

Kalit soʻzlar: makroiqtisodiy ko‘rsatkichlar, strategiya, konsolidatsiyalangan budjet, ishlab chiqarish, soliq salohiyati, soliq 
omili, soliq tushumlarini prognozlash, moliyaviy resurs, soliq siyosati, ijtimoiy xarajatlar.

Abstract. This article presents approaches to studying tax potential and its factors. In modern conditions, increasing tax 
potential is one of the priority areas for reforming the tax system and developing the most effective development. 

The article provides a detailed description of various approaches to defining the term tax potential and factors, analyzes 
the impact of financial, statistical and forecast information on determining tax potential, and develops the main ways to 
increase tax revenues in regions. It is determined that tax potential contributes to improving the macroeconomic state of 
the economy.

Key words: macroeconomic indicators, strategy, consolidated budget, production, tax potential, tax factor, forecasting tax 
revenues, financial resource, tax policy, social expenditures.

Аннотация. В данной статье приведены подходы по изучению налогового потенциала и её факторов. В 
современных условиях увеличение налогового потенциала является одним из приоритетных направлений 
реформирования налоговой системы и развития наиболее эффективного развития. В статье дана подробная 
характеристика различных подходов к определению термина налогового потенциала и факторов, проведена 
анализ влияния финансовых, статистических и прогнозируемых информаций на определения налогового 
потенциала, разработаны основные пути повышения налоговых доходов регионов. Определено что налогового 
потенциала способствует к повышению макроэкономического состояния экономики.

Ключевые слова: макроэкономические показатели, стратегия, консолидированный бюджет, производство, 
налоговый потенциал, налоговый фактор, прогнозирование налоговых поступлений, финансовый ресурс, 
налоговая политика, социальные расходы.

K I R I S H
Mamlakatimizning “yashil” iqtisodiyotga o‘tish va milliy iqtisodiyotni isloh qilish sharoitida tashqi savdo, 

soliq va moliya siyosatini liberallashtirish, tadbirkorlikni qo‘llab-quvvatlash, xususiy mulk daxlsizligini kafolatlash 
bo‘yicha samarali chora-tadbirlar ko‘rmoqda va qishloq xo‘jaligi mahsulotlarini chuqur qayta ishlashni tashkil 
etish, shuningdek, hududlarning soliq salohiyatini oshirishni ta’minlash. Budjetni to‘ldirishda soliq salohiyati 
katta rol o‘ynaydi. Soliqlar davlat daromadlarining asosiy manbai boʻlib, xoʻjalik yurituvchi subʼyektlar va 
umuman davlatning turli ijtimoiy-iqtisodiy dasturlarini, davlat investitsiyalarini va boshqa muhim loyihalarini 
moliyalashtirishni taʼminlash imkonini beradi.  Shu bilan birga, davlat tomonidan mamlakatning soliq salohiyatini 
oshirish uchun tegishli shart-sharoitlar yaratilgan.

“Harakatlar strategiyasining iqtisodiyotni rivojlantirish va liberallashtirish yo‘nalishiga muvofiq so‘nggi 
besh yilda asosiy iqtisodiy islohotlar makroiqtisodiy barqarorlikni ta’minlash, inflyatsiyani pasaytirish, soliq 
yukini kamaytirish va soddalashtirish, iqtisodiyot tarmoqlarini diversifikatsiya qilish, biznes uchun qulay muhit 
yaratish, infratuzilmani yaxshilash, qishloq xo‘jaligi, iqtisodiy integratsiya va raqamli iqtisodiyotni rivojlantirish 
maqsadlariga qaratildi.” [1] 

M A V Z U G A  O I D  A D A B I Y O T L A R  S H A R H I
Mamlakatimizda “2022-2026-yillarga mo‘ljallangan Yangi O‘zbekistonning taraqqiyot strategiyasida 

belgilangan vazifalarni amalga oshirish, O‘zbekiston Respublikasining “yashil” iqtisodiyotga o‘tish strategiyasi 
doirasida “yashil” va inklyuziv iqtisodiy o‘sishni ta’minlash borasida amalga oshirilayotgan chora-tadbirlar 
samaradorligini oshirish, qayta tiklanuvchi energiya manbalaridan foydalanish hamda iqtisodiyotning barcha 
tarmoqlarida resurslarni tejashni yanada kengaytirish maqsadida qayta tiklanuvchi energiya manbalarining 
ishlab chiqarish quvvatini 15 GVtga oshirish va ularning ulushini elektr energiyasini ishlab chiqarish umumiy 
hajmining 30 foizidan ko‘prog‘iga yetkazish; sanoat sohasida energiya samaradorligini kamida 20 foizga 
oshirish; yalpi ichki mahsulot birligiga to‘g‘ri keladigan energiya sarfi hajmini, shu jumladan, qayta tiklanuvchi 
energiya manbalaridan foydalanishni kengaytirish hisobiga 30 foizga kamaytirish” [2] ko‘zda tutilgan. 

Mamlakatimizda moliya, budjet va iqtisodiy jarayonlaning barqaror rivojlanishga erishish vositasi sifatida 
qaraladigan iqtisodiy, ijtimoiy va ekologik tarkibiy qismlarni o‘zaro bog‘lash O‘zbekistonni 2030-yilgacha ijtimoiy-
iqtisodiy rivojlantirish strategiyasini ta’minlashda murakkab vazifa hisoblanadi.

Usbu moliyaviy, iqtisodiy va ijtimoiy komponentlar jamiyat oldiga adolatga erishish va avlodning kam 
ta’minlangan qatlamlariga manzilli yordam ko‘rsatish kabi yangi vazifalarni qo‘ymoqda. 

Mazkur jarayonlar natijasida ilmiy adabiyotlarda “soliq salohiyati” tushunchasi shakllanib, amaliy 
muomalaga kirib bormoqda. Mamlakatimiz ijtimoiy iqtisodiy jarayonlarni rivojlantirish, “yashil” iqtisodiyotga 
o‘tish, hududlarning soliq salohiyatini oshirish borasida milliy va xorijiy olim va yetakchi mutaxassislar 
tomonidan ilmiy va amaliy izlanishlar, tadqiqotlar olib borilmoqda. Jumladan, Xudoyqulov S.K., Islomqulov A,X.,  
S.K. Xudoyqulov, A.Islamkulov, N.Qo‘zieva, B.Toshmurodova, Ye. Filatova, M.S. Shemyakina, R.V. Batashev, 
T.S. Vasileva va boshqa olimlar tomonidan hudularning soliq salohiyatini oshirish bo‘yicha ilmiy va amaliy 
jihatdan o‘zlarining fikr mulohazalarini va takliflarini bildirishgan. 

Ushbu yetakchi olimlar va tadqiqotchilarning hududlarning soliq salohiyati borasidagi ilmiy qarashlari shuni 
ko‘rsatadiki, hududlarning ijtimoiy  va iqtisodiy ko‘rsatkichlarini oshirishga xizmat qiladi.

T A D Q I Q O T L A R  M E T O D O L O G I YA S I
Mazkur maqolani tayyorlash jarayonida tizimli yondashuv asosida hududlarning soliq salohiyatini oshirishga 

ta’sir etuvchi omillar tahlil etilgan. Tadqiqotda tizimli tahlil, omillar tahlili, taqqoslash va umumlashtirish usullaridan 
foydalanildi. Shuningdek, mamlakatimizda olib borilayotgan soliq ma’muriyatchiligini samarali tashkil etish, 
hududlarning, xo‘jalik yurituvchi sub’ektlarni soliq salohiyati va ularga ta’sir etuvchi omillarni tadqiq etish asosida 
hududlarning iqtisodiy ko‘rsatkichlari oshirish davlat budjetining daromadlarioshiish borasida ham amaliy ham 
nazariy yetakchi xorijiy va mahalliy olimlarning ilmiy qarashlari chuqur o‘rganildi.

T A H L I L  V A  N A T I J A L A R
Mamlakatimizning “Yashil” iqtisodiyotga o‘tish jarayonida hududlarning samaralif faoliyati va iqtisodiy 

ko‘rsatkichlari o‘sish darajalari sifat jihatidan baholanganda, davlat tizimining samarali faoliyati ko‘p jihatdan 
uning hududlarning soliq salohiyati darajasiga bilan chambarchas bog‘liqdir. Soliq salohati har bir davlat 
iqtisodiyotining rivojlanishida muhim rol o‘ynaydi. Soliqlar davlatning asosiy daromad manbai hisoblanib, turli 
ijtimoiy dasturlar, davlat investitsiyalari va boshqa muhim loyihalarni moliyalashtirishni ta’minlaydi.

Soliq salohatining asosiy vazifalaridan biri – davlat budjeti daromad qismi uchun soliq bazacini yaratish va 
iqtisodiy rivojlanish jarayonlarini maqsadli hamda uzluksiz ta’minlashdir. Soliq mablag‘larini to‘g‘ri va samarali 
taqsimlash orqali davlat iqtisodiy va ijtimoiy dasturlarni qo‘llab-quvvatlash, infratuzilmani rivojlantirish, ishlab 
chiqarishni oshirish va mamlakatning xalqaro bozordagi o‘rnini mustahkamlash imkoniyatiga ega bo‘ladi.

O‘zbekiston Respublikasida mamlakatning iqtisodiy va ijtimoiy rivojlanishiga alohida e’tibor qaratilib, ushbu 
yondoshuvlar va asosiy yo‘nalishlar qatorida aholining farovonligini barqaror iqtisodiy o‘sish orqali ta’minlash; 
fiskal barqarorlikni saqlash va davlat majburiyatlarini samarali boshqarish; “yashirin iqtisodiyot”ni qisqartirish 
orqali soliq bazasini kengaytirish; soliq nazorati tizimini raqamlashtirish va markirovkalashni takomillashtirish 
kөzda tutilgan.

Soliq tizimining barqarorligini ta’minlash maqsadida qo‘shilgan qiymat solig‘i va foyda solig‘i stavkalarini 
uch yil davomida oshirmaslik kafolati berilgan. Bu tadbirlar biznes uchun qulay shart-sharoitlar yaratishga, 
rasmiy iqtisodiyotni rivojlantirishga va ijtimoiy-iqtisodiy barqarorlikni ta’minlashga xizmat qiladi.

To‘liq raqamlashtirish, soliq tizimini soddalashtirish va barcha tadbirkorlar uchun teng imkoniyatlar yaratish, 
rasmiy sektorni noqonuniy faoliyatdan ustun va foydaliroq qilish uchun barcha zarur shart-sharoitlarni ta’minlash. 
[2].

Bugungi kunda soliq salohiyati va ijtimoiy-iqtisodiy, moliyaviy holatni yaxshilashga ta’sir qiluvchi omillarni 
o‘rganish doirasi kengayib bormoqda, chunki bu jarayon milliy hamda jahon iqtisodiy-moliya munosabatlarining 
rivojlanishi va transformatsiyasi bilan bog‘liq tabiiy hodisadir (1-rasm).

Asosiy makroiqtisodiy va budjet koʻrsatkichlarining milliy prognozlari

Rasm 1. O‘zbekiston Respublikasi 2022–2027-yillarda asosiy makroiqtisodiy va budjet koʻrsatkichlarining milliy 
prognozlari [3] 

Milliy prognozlarga koʻra davom etayotgan murakkab geosiyosiy va tashqi iqtisodiy vaziyatlarga 
qaramasdan Oʻzbekiston iqtisodiyoti 2024-2025-yillarda 6 foizga hamda 2026–2027-yillarda tegishincha 6,1 
foiz va 6,3 foizga oʻsishi prognoz qilingan.

Bunda, sanoat mahsulotlarining oʻsish surʼati 2024-yilda 6,9 foizni, 2025-yilda 6,1 foizni, 2026-2027-yillarda 
tegishincha 6,2 foiz va 6,1 foizni, qishloq xoʻjaligida ishlab chiqarishning oʻsish surʼati 2024-2025-yillarda 4,1 
foizni, 2026-yilda 4,2 foiz va 2027-yilda 4,3 foizni hamda bozor xizmatlarining oʻsish surʼati 2024-yilda 14 foizni, 
2025-yilda 14,5 foizni, 2026-2027-yillarda 15 foiz atrofida boʻlishi prognoz qilingan.

Oʻzbekistonda inflatsiya darajasi 2024-yilda 9 foiz atrofida boʻlishi, 2025-yilda 7 foiz boʻlishi va 2027-yilga 
kelib 5 foizgacha pasayishi prognoz qilingan. Mamlakatni ijtimoiy-iqtisodiy rivojlantirish yuzasidan Oʻzbekiston 
Respublikasi Prezidenti tomonidan bir qator farmon va qarorlar qabul qilinishi natijasida 2024-yilgi Davlat 
budjeti xarajatlari qayta koʻrib chiqilib, xarajatlar tasdiqlangan budjetga nisbatan 1,5 foizga oshishi kutilmoqda.

Bunda, konsolidatsiyalashgan budjet taqchilligining YIMga nisbatan 4 foizdan oshmasligi taʼminlanadi. Uzoq 
muddatli fiskal maqsadlar va makroiqtisodiy istiqbollardan, jumladan, oʻrta muddatda konsolidatsiyalashgan 

budjet taqchilligini YIMga nisbatan 3 foizdan oshirmaslik vazifasidan kelib chiqib, 2025-yilda konsolidatsiyalashgan 
budjet daromadlari prognozi 431,1 trln soʻm yoki YIMga nisbatan 26,4 foiz, xarajatlari prognozi 480,3 trln soʻm 
yoki YIMga nisbatan 29,4 foiz miqdorida prognoz qilinmoqda.

Bunda, konsolidatsiyalashgan budjet daromadlari moʻljallari 2026–2027-yillarda YIMga nisbatan 26,6 foiz, 
xarajatlari moʻljallari YIMga nisbatan 2026–2027-yillarda 29,6 foiz miqdorida prognoz qilingan. [3]

Soliq salohiyatining mohiyati va unga ta’sir etuvchi omillarni o‘rganishda bir qancha savollar yuzaga keladi, 
ular davlat va hudud darajasida yaratilgan qonun hujjatlari bilan bevosita bog‘liqdir. Bu qonunlar o‘z navbatida 
amaliy va huquqiy jihatdan budjetni to‘ldirishga intilayotgan iqtisodiy sub’ektlar manfaatlariga xizmat qiladigan 
qulay muhit yaratishni ta’minlashi lozim. Shu bilan birga, sub’ektlarning moliyaviy ko‘rsatkichlarini yaxshilashga 
yo‘naltirilgan faoliyati makroiqtisodiy ko‘rsatkichlarda o‘z aksini topadi.

Professor S.K. Xudoyqulov ning fikriga ko‘ra, «Soliq salohiyati jamiyat manfaatida korxonalarda va jismoniy 
shaxslarda iqtisodiy xulq-atvor hamda daromadlar natijasida mavjud bo‘lgan daromad, mol-mulk va boshqa 
moddiy qimmatliklarni taqsimlash jarayonida muhim rol o‘ynaydi. Soliq salohiyati bir tomondan davlat budjetiga 
tushadigan soliq tushumlarini prognoz qilishda asosiy vosita sifatida xizmat qilsa, boshqa tomondan davlat 
budjeti ham hududlarning soliq salohiyatini oshirishda muhim barometr vazifasini bajaradi.» [4].

Soliq salohiyatining oshishiga turli omillar ta’sir qiladi. Xususan, Xudoyqulov S.K. fikricha, «potentsial omillar 
ichida moliyaviy omillarning asosiy xususiyati shundaki, ular soliq salohiyatiga tez ta’sir ko‘rsatadi. Moliyaviy 
omillar, jumladan, pul-kredit siyosatining samarali omillari – pul miqdorlari, foiz stavkalari (refinansirovka 
stavkasi), ishlab chiqarish sohasidagi moliyaviy resurslar kreditlari – iqtisodiyot va davlatda pul shaklida 
moliyaviy resurslar mexanizmlarini taqdim etadi, shu bilan birga ishlab chiqarishni rag‘batlantiradi va yangi soliq 
salohiyatining shakllanishiga ta’sir qiladi. Biroq, pul vositalari ikki tomonlama ta’sirga ega ekanini ta’kidlash 
lozim. Agar hukumat foiz stavkalarini oshirsa, pulga bo‘lgan talab ortadi va moliyaviy resurslardan foydalanish 
kuchayadi, ammo juda yuqori foiz stavkalari foydali moliyaviy resurslar hajmini qisqa muddatda oshirishi bilan 
birga, salbiy oqibatlarga ham olib kelishi mumkin. Davlat minimal ustav kapitali kabi turli moliyaviy vositalar 
orqali korxonalar moliyaviy siyosatiga ta’sir ko‘rsatishi mumkin» [4].

Ismoilov M.S. fikricha, «mintaqaning soliq salohiyati shakllanish jarayoniga quyidagi bloklar ta’sir qiladi: 
normativ-huquqiy, iqtisodiy va budjet bloklari» [5].

Ye.A. Filatovaga ko‘ra, soliq potensiali omillarini shartiy ravishda tashqi va ichki omillarga bo‘lish mumkin. 
Tashqi omillar - bu federal ta’sir mexanizmi orqali mintaqaning soliq potensialiga ta’sir etuvchi yoki mintaqaning 
rivojlanishini boshlang‘ich shartlari ichiga olgan omillardir. Ichki omillar esa mintaqaviy va munitsipal hokimiyat 
organlari ta’sir etgan omillardir [6].

M.S. Shemyakinning fikriga ko‘ra, soliq salohiyatini shakllantiruvchi omillar quyidagilar: texnologik, tabiiy-
ekologik, ijtimoiy, qadriy sistemalar, siyosiy, huquqiy, iqtisodiy (jumladan, soliq boshqaruvi sifatini ham o‘z ichiga 
oladi) omillardir [7].

«Mintaqaning soliq potensialini shakllantirish omillari» mavzusidagi maqolaning muallifi R.V. Batashev 
soliq potensialiga tegishli resurslarni samarali boshqarishga qaratilib, bu tushuncha murakkab munosabatlar 
mexanizmi ekanligini ta’kidlaydi. Uning fikri bo‘yicha soliq potensialini shakllantiruvchi omillarni subyektiv va 
obyektivlar deb taqsimlash maqsadga muvofiqdir. Bu nuqtai nazardan sub’ektiv omillar subfederal darajada 
aniqlanadi hamda mintaqaning umumiy rivojlanish konsepsiyasiga to‘liq yoki qisman bog‘liqdir. Obyektiv omillar 
esa mintaqaviy iqtisodiy siyosat konsepsiyasiga bog‘liq bo‘lmagan, asosan tarixiy va tabiiy-iqlim sharoitlari 
hamda federal markaz konsepsiyasi bilan belgilangan omillardir [8].

T.S. Vasilevaning fikricha, mintaqaning soliq potensiali kattaligiga ta’sir qiluvchi omillardan tashqi (inflyatsiya, 
informatsion-metodologik ta’sirlar, soliq tizimi bo‘yicha budjet qoidalari, soliq yuki darajasi, soliq qonunchiligining 
o‘zgarishi) hamda ichki (innovatsion muhit, geografik joylashuv, aholi soni, mintaqaning iqtisodiy rivojlanishi, 
tabiiy-iqlim sharoitlari, qora iqtisodiyot, siyosiy vaziyat, tarmoqlar tuzilmasi va ixtisoslashuvi, sanoat siyosati) 
omillarni alohida aytish mumkin [9].

Turli mualliflarning fikrlari, ilmiy va amaliy yondashuvlarga asoslanib, soliq salohiyati va uni belgilovchi 
omillar turli ko‘rinishlarga ega ekanligi aniqlanadi. Soliq salohiyatining namoyon bo‘lishi va tatbiqi bevosita 
iqtisodiy, ijtimoiy, moliyaviy va soliq sohalari (kontseptsiyalar, strategiyalar, «yo‘l xaritalari») bilan bog‘liq bo‘lib, 
uni korxona sub’ektlari, hududlar hamda butun mamlakat iqtisodiyoti shakllantiradi.

Hududlarning soliq salohiyati ko‘p omillarga bog‘liq bo‘lib, uning samarali oshirilishi uchun iqtisodiy, 
ijtimoiy, siyosiy va ekologik jihatlar hisobga olinishi zarur. Ushbu sohalardagi o‘zgarishlarga mos boshqaruv va 
moslashuv hududning soliq tushumlarini sezilarli darajada oshirishga xizmat qiladi.

X U L O S A  V A  T A K L I F L A R
Soliq salohiyati va uning omillarining oshirilishi davlat budjeti shakllanishida asosiy vosita sanaladi. Bu 

orqali muhim iqtisodiy va ijtimoiy sohalarni barqaror moliyalashtirish ta’minlanib, iqtisodiy o‘sish va ijtimoiy 

barqarorlik ta’minlanadi, shuningdek, innovatsiyalar va barqaror rivojlanishga rag‘bat yaratiladi. Davlatlar soliq 
tizimlarini optimallashtirishga intilib, jamiyat ehtiyojlarini qondiradigan samarali budjetni shakllantirish uchun 
barcha salohiyatdan samarali foydalanishi muhimdir. Shu tariqa, soliq salohiyatini rivojlantirish mamlakatning 
barqarorligi va farovonligini ta’minlashda muhim vazifa bo‘ladi.

Xulosa qilib aytganda, yashil iqtisodiyotga o‘tish O‘zbekiston uchun yangi imkoniyatlar eshigini ochib, 
davlatning soliq salohiyatini oshirishga xizmat qiladi. Yashil texnologiyalarni rivojlantirish, ekologik loyihalarga 
investitsiyalar kiritish, barqaror qishloq xo‘jaligini qo‘llab-quvvatlash, aholining ongini oshirish, ekologik soliqlarni 
joriy etish hamda xalqaro hamkorlik ushbu jarayonning asosiy omillaridir. Bu chora-tadbirlar nafaqat soliq 
tushumlarini oshirishga, balki mamlakat uchun yanada barqaror va ekologik toza kelajak yaratishga xizmat 
qiladi.

